
Аңдатпа. Бұл мақалада ешкі сүтінің адам ағзасы үшін маңыздылығы мен ешкі сүтінің 

технологиялық қасиеттері туралы зерттеу нәтижелері келтірілген. Ешкі сүтін сиыр сүтімен 

салыстырғанда бірнеше ерекшеліктері бар. Ешкі сүтінің ақуызы мен майының молекулалық 

құрылымына байланысты адам ағзасында оңай сіңіріледі. Ішкенде аллергиялық реакцияларды 

және асқазан-ішек жүйесінде жағымсыз әсер қалдырмайды. Көптеген көрсеткіштері бойынша ешкі 

сүті ана сүтіне жақын деп есептеледі, сондықтан  басқа сүт түрлеріне қарағанда жиірек ана сүтін 

алмастыруда қолданылады. Жыл бойы табиғи өсімдіктердің көп мөлшерін тұтынатын ешкілер сүт 

өндіреді, оны нақты «қазына» деп атауға болады, және оның компоненттері нәрестелер мен жас 

балалардың денсаулығын нығайту үшін пайдалы болуы мүмкін, бұл ежелден бері байқалған. Ешкі 

сүтінің майы мен ақуыздық құрамы өзгеше болады, сондықтан адамның ағзасына өте жақсы 

сіңіріледі. Сонымен бірге биологиялық және гипоаллергендік құрамы да ерекше. Сондықтан да 

жоғары технологиялық азық-түліктер ішінде ешкі сүті және одан жасалған тағамдар халықты 

тиімді, толыққанды дұрыс тамақтанумен қамтамасыз етеді. 

Қазақстандағы сүтті ешкі шаруашылығындағы ең көп таралған ешкі тұқымдарының бірі 

Заанен тұқымы, сонымен қатар кейбір шаруашылықтарда Альпі тұқымы өсіріледі. Аталған 

тұқымдардың ешкілері өнімділік көрсеткіштері мен сүтінің құрамы бойынша біршама ерекше 

болғандықтан, оларды белгілі бір мақсатта тиімді пайдалану үшін зерттеу жұмыстарын жасадық. 

Біздің зерттеуіміз Заанен және Альпі сүтті ешкі тұқымдарының сүт өнімділігі және олардың 

сүтінің құрамы мен технологиялық қасиеттерін зерттеу болып табылады.  Соның ішінде Заанен, 

Альпі сүтті ешкі тұқымдарының сүт өнімділігін анықтау, сүтінің физика-химиялық 

көрсеткіштерін зерттеу, сүзбе өндіру кезінде аталған сүтті ешкі тұқымдарының сүтінің 

технологиялық қасиеттеріне салыстырмалы бағалау жүргізілді. 

Тірек сөздер: ешкі, заанен тұқымы, альпі, сүзбе, сүт өнімділігі, тұқым. 

 

Кіріспе. Қазіргі таңда алдынғы қатарлы дамыған елдерде ешкі сүтін және одан 

алынатын сүзбе,  ірімшік, йогурт сияқты өнімдерді  алу кеңінен қолданылып келеді. Ешкі 

сүтін сиыр сүтімен салыстырғанда физика-химиялық қасиеттері  және де басқа да құрам 

бөліктерінің ерекшелігіне байланысты балалардың тамағына қолданылуға тиімді болып 

саналады. Сүтті ешкі шаруашылығы еуропа елдерінде өндірістік ауқымда кеңінен 

қолданылып келеді. Ешкі сүті  және одан алынатын өнімдер табиғи және экологиялық 

таза өнім ретінде қызығушылықта болып, сұранысы артып келеді. Сонымен бірге 

еуропада ешкі сүтін тұтыну тамақтану мәдениетінің едәуір бөлігі болып табылады. 

Мысалы Италияда, Испанияда, Грецияда, Францияда және Голландияда ешкі сүтін және 

одан алынатын өнімдерді тұтыну жалпы сүтті тұтынудың 15–20 % құрап отыр [1, 2]. 

https://doi.org/10.52081/bkaku.2024.v68.i1.138
https://e.mail.ru/compose?To=alma.temirzhanova.74@mail.ru
https://orcid.org/0000-0002-6219
https://orcid.org/
https://e.mail.ru/compose?To=abrustem@mail.ru
https://orcid.org/
https://e.mail.ru/compose?To=alma.temirzhanova.74@mail.ru
https://orcid.org/0000-0002-5633-972X
mailto:zhanat.titanov@mail.ru
https://orcid.org/0000-0002-1127-1143

Ешкінің сүті тағамдық құндылығы жағынан өте жоғары, жеңіл сіңімділігімен  және 

гипоаллергенділігімен ерекшеленетін тағам түріне жатады. Ешкі сүтінің май мен 

ақуыздық құрамы өзгеше болады, сондықтан адамның ағзасына өте жақсы сіңіріледі. 

Сонымен бірге биологиялық және гипоаллергендік құрамы да ерекше. Сондықтан да 

жоғары технологиялық азық түліктер ішінде ешкі сүті және одан жасалған өнімдері 

халықты тиімді, толыққанды дұрыс тамақтанумен қамтамасыз етеді [3,4, 5]. 

Әлем бойынша ешкі сүті сүтті тұтыну жағынан сиыр сүтінен кейін екінші орынды 

иеленеді. Сонымен қатар, қалыпты өмір сүру үшін ешкі малы ірі қараға қарағанда 6 есе 

азықты аз тұтынады, ол бір отбасының орташа қажеттілігін қанағаттандыратындай сүт 

береді [6]. 

Біздің елімізде де қазіргі кезде ешкі сүтінен алынатын өнімдердің түрлері көбейіп 

келеді. Тұтынушылардың сұранысының артуына байланысты ешкі сүтін өңдеудің 

келешегі зор. Қазақстандағы сүтті ешкі шаруашылығындағы ең көп таралған ешкі 

тұқымдарының бірі Заанен тұқымы, сонымен қатар кейбір шаруашылықтарда Альпі 

тұқымы өсіріледі [7]. Аталған тұқымдардың ешкілері өнімділік көрсеткіштері мен сүтінің 

құрамы бойынша біршама ерекше болғандықтан, оларды белгілі бір мақсатта тиімді 

пайдалану үшін зерттеу жұмыстарын жасадық. Біздің зерттеуіміздің мақсаты Заанен және 

Альпі сүтті ешкі тұқымдарының сүт өнімділігі және олардың сүтінің құрамы мен 

технологиялық қасиеттерін зерттеу болып табылады. Осы мақсатқа сәйкес келесі 

міндеттер алға қойылды: Заанен, Альпі сүтті ешкі тұқымдарының сүт өнімділігін анықтау; 

сүтінің физика-химиялық көрсеткіштерін зерттеу; сүзбе өндіру кезінде аталған сүтті ешкі 

тұқымдарының сүтінің технологиялық қасиеттеріне салыстырмалы бағалау жүргізу. 

Зерттеу нысаны мен әдістемесі. Зерттеу жұмыстары Павлодар облысы, Май 

ауданы, «Ақжар-Өндіріс» агрофирмасында, Торайғыров университетінің  «Зоотехнология  

және ветерианария» кафедрасы  және  «Сүт» АҚ зертханаларында жүргізілді. 

Сүтті бағыттағы ешкілердің лактациялық кезеңі 280–305 күнді құрайды. Ең 

жоғарғы тәуліктік сауымы лактациялық кезеңінің алтыншы айында болады. Зерттеу 

жүргізу үшін лактациялық кезеңінің үшінші айында Заанен  және Альпі тұқымының 

ешкілерінен 10 бастан екі топ құрылды. Зерттеуге алынған барлық ешкілердің 

азықтандыруы мен бағым-күтімі бірдей деңгейде болды.  

Ешкілердің сүт өнімділігі ай сайынғы бақылау сауымының  нәтижесі бойынша 

анықталды. Сүттің сапалық көрсеткіштерін анықтау талдау үшін ешкілерден жеке және 

жалпы топ бойынша жиналған сүтінен сынамалар алынды. Осы сынамалардан сүттің және 

сүзбенің физика-химиялық көрсеткіштері анықталды.  

Тәжірибе жүргізу кезінде төмендегі әдістемелік нұсқаулықтар қолданылды: 305 

күндік лактациядағы сүт өнімділігі бойынша сауымның ай сайынғы бақылау 

көрсеткіштері (сауым, кг; сүттегі май мен ақуыз құрамы, %; май мен ақуыз шығымы, кг; 

сауынның орташа тәуліктік және ең жоғары тәуліктік көрсеткіштері, кг;). 

Сүттің құрамы және қасиеті бойынша: микробиологиялық және физика-химиялық 

көрсеткіштері: сүттің тығыздығы, г/см
3
 (МЕМСТ 3625-84);  майдың үлесі,  % (МЕМСТ 

5867-90); ақуыздың үлесі, % (МЕМСТ 23327-98); құрғақ зат пен ылғал үлесі, % (МЕМСТ 

3626-73);  казеин  және сүт қантының үлесі, % (есептік тәсілмен); қату температурасы, °С 

(МЕМСТ 25101-82); соматикалық жасушалардың саны, мың/см
3
 (МЕМСТ 23453-90); 

бактериалдық класс (МЕМСТ 9225-84). 

Сүттің технологиялық қасиеттері бойынша: сүттің май фазасының сипаттамасы – 

май шарларының саны мен диаметрі (Горяев камерасында Olympus CX-41 

микроскобымен); 

Витаминдік құрамы бойынша: А дәруменінің салмақтық үлесі, мг/100 г (МЕМСТ 

30627.1-98), С витаминінің салмақтық үлесі, мг/100 г (МЕМСТ 30627.2-98); 

Ыстыққа төзімділігі бойынша: алкоголь сынамасы бойынша (МЕМСТ 25228-82) 

және ультратермостатты қолданатын жылу сынамасы бойынша жасалды [8]. 

Сүзбе барлығымызға белгілі қабылданған технологиялық қышқылдық әдіспен 

жасалды; өнімдердің органолептикалық көрсеткіштері балл бойынша бағаланды. 

Біздің жасаған зерттеу жұмысымыз  төмендегі әдістемелік нұсқаулықтар бойынша 

жасалынды: «Сүт және сүт өнімдерін зерттеу әдістері» [9]; «Сүт және сүт өнімдерін 

органолептикалық қасиеті» [10]. 

Зерттеу барысында алынған негізгі сандық материалдар вариациялық 

статистикамен Н.А. Плохинский әдісімен және Стьюдент бойынша дәйектілігі PAST.EXE 

және SPSS for Windows қолданбалы бағдарламасы бойынша өңделді [11,12]. 

Зерттеу нәтижелері және талқылау. Сүтті бағыттағы ешкілердің лактациялық 

кезеңі 280–300 күнді құрайды. Ең жоғарғы тәуліктік сауымы лактациялық кезеңінің 

алтыншы айында болды. 1-кестеде әртүрлі ешкі тұқымдарының сүт өнімділігінің 

көрсеткіші берілген.  
 

1-кесте – Ешкілердің жалпы сүт өнімділігі, n-10 

 

Сүтінің көрсеткіштері Заанен тұқымы Альпі тұқымы  

305 күндегі лактациялық кезеңіндегі 

сауымы, кг 
640,14 ±43,64

 
550,17 ±30,86 

Сүттің майлылығы, кг 24,33 ±1,69 23,38 ±1,37 

Сүттегі ақуызы, кг 21,37 ±0,91 19,95 ±0,03 

Орташа тәуліктік сауымы, кг 2,15 ±0,13 1,76 ±0,09 

Ең жоғары тәуліктік сауымы, кг 2,80 ±0,10 2,63 ±0,14 

  

Берілген екі тұқым бойынша 305 күндік лактация кезінде Заанен тұқымының 

орташа тәуліктік сауым көрсеткіштері Альпі тұқымынан әлдеқайда жоғары болған. Заанен 

тұқымының ешкілерін Альпі тұқымының ешкілерімен салыстырғанда лактациялық 

кезеңінде сүт май шығымдылығы бойынша артықшылыққа ие болды. Заанен тұқымын 

Альпі тұқымымен салыстырғанда лактациялық кезеңде сүт май шығымы және басқа да 

көрсеткіштері бойынша біршама жоғары болды. Ал Альпі тұқымды ешкілерде лактациясы 

төмен болса да ақуыз шығымы бойынша топтағы кейбір ешкілерде жоғары болған (2-

кесте). Занен тұқымын көбінесе Ресей мемлекетінің шаруашылықтарда өсірілетіндіктен, 

ғалымдарының зерттеулерінде [13] келесідей қорытындылар берген: лактация кезінде 

сауымы (602,14), сүтінің майлылығы (24,33), ақуызы (21,37) көрсеткен.  
 

2-кесте – Ешкілердің сүтінің сапалық көрсеткіштері, n-10 

 

Сүтінің көрсеткіштері Заанен тұқымы  Альпі тұқымы 

тығыздығы, г/см
3
 1,0112±0,50 1,0150±0,90 

сүттің құрамында , %: 

құрғақ заттар 

 

11,88±0,41 

 

11,92±0,40 

СОМО 8,01±0,18 8,22 ±0,20 

май 4,02±0,05 4,22±0,07 

ақуыз 3,55±0,03 3,72±0,10*
2-1

 

лактоза 4,34±0,11 4,41±0,14 

жалпы ақуыз 0,58±0,07 0,64±0,08 

мұздату нүктесі, минус˚С 0,518±0,017 0,507±0,001 

титрленетін қышқылдық, °Т 17,51±2,01 18,02±2,77 

соматикалық жасушалардың құрамы, 

мың./см
3
 

723,31±66,25 605,21±80,21 

бактериялардың көбею класы I I 

 

Зерттеу жүргізілген ешкі тұқымдарының сүтінің тығыздығы 1,0112–1,0150 г/см
3
 

құрады. Сүттегі құрғақ заттардың мөлшері 11,88–11,92 % болды, ал соматикалық 

жасушалар саны  8,01–8,22 %.  Альпі тұқымды сүтті ешкілерде соматикалық жасушалар, 

май, лактоза және ақуызбен белоктық емес азот мөлшерлері Заанен тұқымымен 

салыстырғанда жоғары мөлшерде болды. 

Заанен тұқымды ешкілердің сүтіндегі қату температурасы  ең төменгі көрсеткішті 

көрсетті. Жалпы Заанен тұқымының кейбір көрсеткіштері регламент талаптарына жетпеді.  

Мысалы, май мөлшері  3,05–3,90 % (техникалық регламент бойынша 4,1–4,3 %); 

ақуыздың мөлшері 3,35–3,90 % (техникалық регламент бойынша 3,6–3,8 %); лактоза 

мөлшері 4,34–4,35 % (техникалық регламент бойынша 4,4–4,6 %) болды. Барлық ешкі 

тұқымдарында титрленген қышқылдық техникалық реглементттен 1–3 °Т асып түсті. 

Біздің  зерттеудегі көрсеткіштерді басқа өңірдегі зерттеу жұмыстарының 

қорытындыларымен салыстырсақ сүттегі май және ақуыз шығымдарында айтарлықтай 

айырмашалық жоқ, жақын көрсеткіште болып тұр [14].   

Сонымен бірге соматикалық жасушалар саны 723,31–605,21 мың/см
3
 болды, бұл 

жоғары класты сиыр сүті бойыншы МеМСТ 23453-90 сәйкес көрсеткіштерден асып түсті. 

Зерттеудегі ешкі тұқымдарының сүтіндегі  бактериялардың көбеюі сиыр сүті бойынша 

бекітілген бірінші кластық талаптарға сәйкес келеді (3-кесте). 
 

3-кесте – Ешкілердің сүтіндегі май түйіршіктерінің сипаттамасы, n-10 

 

Сүтінің көрсеткіштері Заанен тұқымы Альпі тұқымы 

1 мл сүттегі май түйіршіктерінің саны, млрд. 5,45±0,62 4,55±0,55 

май түйіршіктерінің орташа диаметрі, мкм  4,53±0,75 4,33±0,44 

 

Заанен тұқымды ешкілердің сүтіндегі май түйіршіктерінің саны мен  орташа 

диаметрі альпі тұқымының көрсеткіштерінен жоғары болды. 4-кестеде ешкілердің 

сүтіндегі дәрумендік қоректік құрамын зерттеу нәтижелері берілген. 
 

4-кесте – Ешкілердің сүтіндегі дәрумендік қоректік құрамы, n-10 

 

Сүтінің көрсеткіштері Заанен тұқымы Альпі тұқымы 

Салмақтық үлесі, мг/100г: 

А дәрумені 0,017±0,008 0,019±0,010 

С дәрумені 1,75±0,31 1,80±0,36 

Цинк 315,12±1,78 460,60±5,32 

 

Ешкілердің сүтіндегі А дәрумен мөлшері 0,017–0,019 мг/100г болды. А дәрумені  

бойынша нәтижелер осыған дейінгі алынған басқа зерттеу жұмыстары бойынша 

мәліметтерге жақын келеді. Сонымен бірге С және А дәрумендері Альпі тұқымында 

жоғары көрсеткіште, ал цинк Заанен тұқымда 100 г дейін төмен көрсеткішті құрады. 

Келесі кестеде ешкі тұқымдар сүтінің ыстыққа төзімділігін анықтау нәтижесі көрсетілген.   
 

5-кесте – Ешкі тұқымдарының сүтінің ыстыққа төзімділігі, n-10    

 

Сүтінің көрсеткіштері Заанен тұқымы Альпі тұқымы 

алкоголь сынамасы, этил спиртінің  

көлемдік үлесі , % 

68 пайыздық этил спиртінің концентрациясына төзе 

алмады 

ультра термостатты қолданатын 

жылу сынамасы, мин. 
40,02±23,12 35,55±25,71 

 

Алкогольдық сынама бойынша ешкі сүтінің ыстықққа төзімділігін анықтау кезінде 

ақуыздың когуляциясы ең төмен (сиыр сүтіне негізделген) 68 пайыздық спирттің 

концентрациясымен әсер еткен, сонымен бірге ешкі сүті 30–37 минут ішінде 1300 
0
С 

ультратермостатта жоғары температурада төтеп бере алды және де өңдеу кезінде 

заразсыздандыруға да шыдады. 

Зерттеу жүргізілген ешкі тұқымдарының сүт сынамаларында Заанен тұқымында 

ультратермостатта жоғары температурамен әсер еткенде төтеп бере алған.  

Зерттеу жұмысымыздың бір бөлігі ешкі сүтінен сүзбе жасау технологиясына 

арналды. Сүзбе – пастерленген, майсыздандырылған сүтті ашыту арқылы дайындалатын 

ақуыздық сүт қышқылды өнімі. Ешкі сүтінен керемет сүзбе дайындалады. Оны дайындау 

үшін сүтті қайнатып, 25–30 °С температураға дейін тез суытады. Сүтті қаймақпен немесе 

айранмен (бір литр сүтке 3–4 ас қасық) ашытады. Сүт құйылған ыдыста сүт ашуы үшін, 

ұйытқы пайда болу үшін жылы жерге қою керек. Ашыған сүті бар ыдысты отқа қойып, 

60–70 °С температураға дейін жылытады, салмағы бірдей жылуы үшін араластырып 

отыру керек. 

Массаны екі қабатты марля арқылы сүзбе іріткіден бөлінуі үшін құюды, қалған 

іріткіні алып тастау үшін сүзбені марлямен іліп қою керек. 

Ешкі сүтінен сүзбе жалпыға белгілі технология бойынша кафедра зертханасында 

өндірілді. Біздің тәжірибемізде сүзбені ешкі сүтін мезофильді ашытқымен ашыту арқылы  

жасалды. Құрамында толыққанды ақуыздан басқа минералды заттар да бар. Оның 

құрамына ақуыз 14–17 , май 3–18 , минералды заттар 1,0–1,5  кіреді. Сүзбе қышқыл-

мәйекті және қышқылды әдістермен өндіріледі. Сүзбені қышқыл-мәйекті әдіспен 

өндіргенде сүтті пастерлейді, суытады да, сүт қышқылды бактериялар және мәйекті 

ферменттен тұратын ашытқы қосады, алынған ұйытындыны текшелерге кесіп 

сығымдайды (1-сурет). 

 
1-сурет – Сүзбе өндіру сызбасы 

 

1 кг сүзбе алуға кеткен сүт мөлшері Альпі тұқымының ешкілерінде  жоғары болды. 

Сондай-ақ сүзбе сарысуында майдың мөлшері жоғары болған,  Сондай-ақ, сүтті өңдеуден 

өткізгенде майдың ең жоғары мөлшері Альпілік ешкі сарысуында байқалған.  

Сүзбе өндіру кезінде  ақуыз сарысуының көп шығын болғанын көреміз, (3,50–

3,02%), бұл көрсеткіш сиыр сүтін өңдеу кезіндегі сүзбе сарысуының жалпы қабылданған 

көрсеткіштерінен (1,0%) асып түскен. Зерттеуге түскен сүтті бағыттағы ешкі 

тұқымдарының сүтіндегі май мен ақуыздың салмақтық үлесінде де нақты өзгерістер 

байқалмаған. 

Ешкі сүті сүзбесінің  титрленген қышқылдылығы 149-160 °Т арасында болды, яғни 

бұл сүзбенің осы түріне тән қасиет. Ал Заанен тұқымының сүтінен алынған сүзбе 

құрамында су мөлшері көп, ал майдың мөлшері аз, Альпі ешкі тұқымының сүтінен 

алынған сүзбенің құрамындағы ақуыз Заанен тұқымының көрсеткіштерінен жоғары 

болды. 

6-кесте – Ешкі сүтінен алынған сүзбенің сапалық  көрсеткіштері, n-10  

 

Көрсеткіштер Заанен тұқымы Алпі тұқымы 

1 кг сүзбе алуға кеткен сүт шығымы, кг 4,26±0,34 4,47±0,18 

сарсудағы майдың салмақтық үлесі, %  0,52±0,30 0,50±0,17 

сарсудағы ақуыздың салмақтық үлесі, %  3,50±0,11 3,02±0,09 

сүзбедегі ылғалдың салмақтық үлесі, %  68,42±5,92 65,71±7,10 

сүзбедегі майдың салмақтық үлесі, %  15,50±1,92 14,81±2,10 

сүзбедегі ақуыздың салмақтық үлесі, %  9,87±1,63 11,08±1,50 

сүзбенің титрлену қышықылдығы, °Т  149,07±20,02 160,10±14,88 

сүзбедегі маңызды аминқышыл құрамы, мг/100г,  

соның ішінде: 

- лизин 

- триптофан 

- метионин 

7938,67±94,02 

 

1250,04±13,22 

826,34±41,02 

657,21±14,01 

8107,01±31,67 

 

1258,43±13,27 

849,41±27,57 

681,43±13,89 

сүзбедегі дәрумендер мөлшері, мг/100г: 

- А дәрумені 

- С дәрумені 

0,030±0,001 

1,12±0,05 

0,030±0,001 

0,97±0,10 

сүзбені дәміне қарай бағалау, балл (ең жоғары 10 б.)  
7,66±1,12 8,84±1,10 

 

СТ РК 1732-2007 «Сүт және сүт өнімдері. Сүзбе. Техникалық шарттар» көрсетілген 

мемлекеттік стандарт көрсеткіштерімен салыстырсақ,  зерттеу жұмысына қатысқан сүтті 

бағыттағы ешкі тұқымдарының сүтінен алынған өнімді классикалық сүзбеге  жатқызуға 

болады. 

Альпі тұқымды ешкілерінің сүтіндегі сүзбедегі маңызды аминқышқыл 

құрамындағы лизин мен метионин Заанен тұқымды ешкілердің көрсеткіштерінен едәуір 

асып түсті. 

Екі тұқымды ешкі сүтінен алынған сүзбедегі А және С дәрумендерінің құрамы 

бойынша айтарлықтай айырмашылық байқалған жоқ. 

Альпілік ешкі сүтінен жасалған сүзбе ең жағымды дәмі мен иіске ие болды және 

Заанен тұқымды ешкі сүтінен жасалған сүзбемен салыстырғанда ең жоғары баллды 

иеленді (8,84 балл). 

Қорытынды. Жүргізілген зерттеу нәтижелерін қорытындылай келе 305 күндік 

лактациядағы сүт сауымы бойынша Альпі тұқымында 550 кг, ал Заанен тұқымында 640 кг 

жоғары көрсеткішті құрады. Сүт құрамын зерттеуде де өзгешеліктер болған, олар сүттегі 

май, ақуыз, лактоза сияқты көрсеткіштер ешкі сүті бойынша бекітілген техникалық 

регламентке сай болды. Ал сүттегі соматикалық жасушалар сиыр сүтіне қарағанда жоғары 

көрсеткішті құрады. Заанен тұқымы сүтіндегі май түйіршіктері ірі болған және С дәрумені 

де көбірік болғаны байқалды.  Сонымен бірге ешкі сүтінің жоғары температураға және 

алькоголге төзіміділігінде біле отырып сүтті пастерлеуге және стерильдеуге болатынына 

дәлел таптық. Сүзбе жасағанда сиыр сүтімен салыстырғанда әсіресе май мөлшері 

азайғанын көріп диеталық тамақ екеніне тағы да көз жеткіздік. Сүзбенің 

органалептикалық бағасы жағынан дәмі де жоғары баллды алды. Қорыта келе, сүт және 

сүзбені екі тұқымнан да өндіруге болады, бірақ жоғарыда жасалынған кейбір зерттеулер 

нәтижесіне қарап  Заанен тұқымын пайдалану тиімді екенін айтуға болады. 

МОЛОЧНОЙ ПРОДУКЦИИ КОЗ МОЛОЧНОГО НАПРАВЛЕНИЯ 

Аннотация. В этой статье представлены результаты исследований важности козьего 

молока для организации человека и технологических свойств козьего молока. Козье молоко имеет 

несколько особенностей перед коровьим молоком. Благодаря молекулярной структуре белка и 

жира козьего молока легко усваивается организмом человека. Он не вызывает аллергических 

реакций и побочных эффектов в желудочно-кишечном тракте. По многим показателям козье 

молоко считается близким к грудному, поэтому оно используется для замены грудного молока 

чаще, чем другие виды молока. Козы, которые потребляют большое количество естественной 

растительности в течение года, производят молоко, которое можно назвать настоящим 

«сокровищем», и его компоненты могут быть полезны для укрепления здоровья младенцев и детей 

раннего возраста, что наблюдалось с незапамятных времен. Козье молоко имеет разный жирный и 

белковый состав, поэтому оно очень хорошо усваивается организмом человека. При этом 

уникален биологический и гипоаллергенный состав. Поэтому среди высокотехнологичных кормов 

козье молоко и корма из него обеспечивают население эффективным, полноценным здоровым 

питанием. 

Одна из самых распространенных пород коз в молочном козоводстве Казахстана-

зааненская порода, также В некоторых хозяйствах используется Альпийская порода. Поскольку 

козы указанных пород несколько уникальны по показателям продуктивности и составу молока, мы 

провели исследования, чтобы эффективно использовать их для определенных целей. Наше 

исследование представляет собой исследование молочной продуктивности пород зааненских и 

альпийских молочных коз, а также состава и технологических свойств их молока. В том числе 

определение молочной продуктивности зааненских, альпийских пород молочных коз, изучение 

физико-химических показателей молока, проведение сравнительной оценки технологических 

свойств молока двух молочных пород коз при производстве творога. 

Ключевые слова: коза, заанен, альпийский, творог, молочная продуктивность, порода. 

Annotation. This article presents the results of a study on the importance of goat's milk for the 

human body and the technological properties of goat's milk. Goat's milk has several features before cow's 

milk. Due to the molecular structure of goat milk protein and fat, it is easily absorbed in the human body. 

It does not cause allergic reactions and adverse effects on the gastrointestinal system. In many respects, 

goat's milk is considered close to Mother's milk, so it is used in breast milk replacement more often than 

other types of milk. Goats, which consume a large amount of natural plants throughout the year, produce 

milk, which can be called a real "treasure", and its components can be useful for promoting the health of 

babies and early Children, which has been observed since ancient times. Goat milk has a different fat and 

protein content, so it is very well absorbed by the human body. At the same time, the biological and 

hypoallergenic composition is also unique. Therefore, among the high-tech products, goat's milk and 

feeds made from it provide the population with an effective, full-fledged healthy diet. 

One of the most common goat breeds in dairy goat farming in Kazakhstan is the Zaanen breed, 

and some farms also use the Alpine breed. Since the goats of these breeds are somewhat unusual in terms 

of productivity indicators and milk content, we have done research work to effectively use them for a 

specific purpose. Our study is the milk yield of the Zaanen and Alpine dairy goat breeds and the study of 

the composition and technological properties of their milk. Including the determination of the milk yield 

of zaanen, Alpine dairy goat breeds, the study of Physico-Chemical indicators of milk, conducting a 

comparative assessment of the technological properties of milk of two dairy goat breeds during the 

production of cottage cheese. 

Keywords: goat, zaanen, alpine, cottage cheese, milk yield, breed. 

